AI LETORS

Ancje pal nestri sfuei al e rivat il moment di ganbia lunari, di
tacd un an gndf. Al sara ce che Diu ora ma lui nus a dade ancje une
crepe di dopréle e doprale ben.

Par 1a indenant a coventin ideis. Se nond’e, al € miei siera
barache. Ma ancje lis ideis pero e an di gira, di riva a tanc’ di l6r, di
deventa un m{t di capi la nestre «storie» o liende furlane. Par chest,
un gjornalut, par picul e sclet ch’al seti, al covente tanche |'aghe di
bevi. Il gjornél, po, al a di sei libar e alore si a di pajalu. Chéi che us
rivin a gratis e che nissun nol domande mai un sentésin o che ju
spedis il Pari Eterno o che ju pae cualchidun sotvie e chel al € il vér
paron dal vapor. I sfueis a gratis no son mai libars.

Par chest us domandin ancje chest an di da une man.

Il scjalin plui bas, ma ch’al covente al € chel dai béz. Al cres
dut, ancje il présit dal lidric (ma no il lidric), pa la cual tocjara cressi
alc ancje I'abonament.

Pal ‘80 i présiz a saran chesc’:

— abonament normal (Fridl e Italie) 7.000 fr.
— abonament pal forest (Europe) 10.000 fr.
— abonament di |a dal pog (aereo) 12.000 fr.
— sustignidér: dadr che us trai il clr.

Un m{t avonde fassil al e di faj riva il gjornal a di un ami. Pal
prin an, pero, seno si use malamentri.

Si Gl speréa che lis puestis a funzionin un miei che no chest an,
in mat di no fa chés parz che cualchidun al a pajat e no j rive il
gjornal.

Ma il m(t plui biel di juda un gjornal, par chéi ch’a son di ché
inpinion, al e chel di leilu, di falu lei, di f& in mdt che chestis ideis a
vadin pes cjasis, la che si lavore, tes scuelis, dapardut la che si sta
zujant il distin dal nestri FriQl. E la nestre ideée, lu saveis, e jé di riva a
da dongje un partit popolar dut nestri, usance chéi ch’a jan cjapat pit
su pes monz dal Sud-Tirol e de Valdoste, un partit dai Furlans-
Furlans.

E po o veis di scrivi ce ch’o pensais, ce ch’o saveis, cence
bassila tant pe grafie. Scriveit come che us a insegnat a cjacara
vuestre mari. Par un sbit di acent, si sta poc a cunbina. No steit mo a
dopra chés matetaz che si vibét ca e la, ch’a finissin dome par fa odea
il furlan e che no lis doprin nancje i maz.



Abonasi, lei, scrivi, tird dongje int di fede furlane fintremai te
mevole. No fasarin granc’ articulons sul prin, secont e tierc mont e
nancje no larin tant in su te stratosfere. O cirarin, come ch’o vin fat,
di bati ché e sinpri ché. «L’inpuartant — nus a dit za fa dis Marchi —
al € di no lassa mai distuda la lum de furlanetat».

Dut achi e nuje di mancul.
Cun tune granpade di auglrs pal an ch’al ven.

